He ngohe aromatawai ā-roto Toi Ataata 2.5B v1 mō te Paerewa Paetae 91741
TĀ TE KAIAKO WHĀRANGI

Ngohe Aromatawai: Tēnei ao hurihuri
Paerewa Paetae Toi Ataata 91741: Te whakamātau hangarau matihiko hei whakaniko i tētahi mahi toi i roto i ngā toi ataata
Aronga: Toi Ataata 2.5B v1
Whiwhinga: 4

Te Horopaki
Ko tāu nā mahi he whakamahi hangarau matihiko ki te whakawhanake i tētahi mahinga toi.
Kua waihanga kē koe i tāu mahinga toi e whakatinana ana i tō whare tūrehurehu. Ko tāu nā mahi ināianei he whakamātau hangarau matihiko ki te whakanikoniko i taua mahinga toi, kia puta mai he hua hou.
Ka aromatawaingia tāu whakawhānui i ngā tikanga hangarau matihiko kia whaitake ai ki te kaupapa.
He mahere ā-kaupapa tēnei. E noho tahi ana te ngohe nei me Toi Ataata 2.6B, me 2.7B. E aro ana tēnei ngohe ki tāu whakamātau hangarau matihiko hei whakaniko i tāu mahi toi.  

Hei Mahi
Kua waihanga kē koe i tāu mahinga toi mō tō whare tūrehurehu. Ko tāu mahi ināianei he whakamātau i ngā hangarau matihiko ki te whakanikoniko i tāu mahi toi.

Whakaarohia ngā tikanga/tukanga hangarau matihiko e taea ai te whakanikoniko, te tautoko i tāu mahi. Ko te tikanga ia, kia hāngai tonu, kia hāpai ake i te kaupapa o te whare tūrehurehu. 

Hei tauira, memehea ko te whare o Tangaroa te kaupapa, ā, ko te pūtātara te mahi toi, whakaarohia he aha rā ngā tūmomo tikanga/tukanga hangarau matihiko e tika ana pea hei whakawhānui i taua kaupapa. He hopunga reo/puoro rānei? He ataata/tukuata rānei? He tuapānga rānei? He waehere rānei? 

Whakamātauhia ngā tikanga/tukanga hangarau matihiko kia tika ai. Whakamahia te hangarau matihiko hei whakaniko i tāu mahinga toi. 

	Kua whakaatu māramatanga ki ngā tikanga hangarau matihiko i roto i te horopaki o te mahi.

Kua whakamahi i ngā pūkenga, huānga, tukanga e tika ana i roto i te horopaki hangarau matihiko kia whakawhanaketia ai tētahi tirohanga i roto i ngā mahi.


	Kua whakamāoritia ngā tikanga hangarau matihiko kia whaitake i roto i te horopaki o te mahi.

Kua whakamahi i ngā pūkenga, huānga, tukanga hangarau matihiko kia whakawhanaketia ai ngā ariā toi i roto i ngā mahi.
	Kua whakawhānuitia ngā tikanga hangarau matihiko kia whaitake ki ngā horopaki huhua o te ao Māori.

Kua whakawhānuitia ngā pūkenga, huānga, tukanga hangarau matihiko kia puta ai he whakaaro/āhuatanga hou i roto i ngā mahi.



